Nota informativa

RESUME DO LABOR DESENVOLVIDO NA UNIVERSIDADE POPULAR NO PERÍODO 1999-2003

O mandato da Corporación Municipal que tomou posesión no mes de xuño de 1999, coincide co peche dos edificios da Universidade Popular pola existencia de fisuras que obrigaron a unha investigación levada adiante polas casas GOC e INTEMAC.

Por parte do Goberno Municipal non se regateou diñeiro algún para coñecer o porqué dos males do Centro e, chegado o caso, para a solución dos problemas,  á vista do sinalado polas devanditas casas de análise e seguimento do comportamento do edificio. 

Compre sinalar que o goberno municipal, seguiu en todo momento, dun xeito escrupuloso, o recomendado polos técnicos do Concello.

Convén suliñar que, a proposta da presidenta-delegada da Xunta Rectora do organismo autónomo, o seguimento e proxecto de actuacións foi levado a cabo por unha comisión formada por un enxiñeiro e por dous arquitectos Municipáis.

Ademáis das obras realizadas, como resultado das conclusións ás que chegaron GOC e INTEMAC, resultou obrigado outro tipo de obras como consecuencia da caída dalgunhas luminarias.

Tódalas actuacións no centro, recomendadas polos devanditos técnicos, realizáronse no prazo de tempo máis curto posible, e en todo momento primou, por riba de calquera outra consideración, a seguridade das persoas.


O inicio do actual mandato corporativo, a situación do Organismo Autónomo era a seguinte :

 
As clases víñanse impartindo:

2.1- En dependencias da Casa do Concello, en espacios     

que no seu dia ocuparon as oficinas do departamento de Urbanismo, máis tarde Xerencia. 

2.2.- En baixos anexos ás instalacions  da Casa  do   

Concello destinadas á Policía Municipal.

2.3.- No soto da Casa das Artes.

2.4- No Chalet Atalaya.

A experiencia demostrou a imposibilidade de continuar desenvolvendo as clases nas dependencias da Casa do Concello. 

Non era posible polos atrancos que creaba ó normal desenvolvemento da actividade municipal, por unha banda, e pola imposibilidade, por outra,  de compaxina- los cursos da propia Universidade Popular, tendo en conta que, clases de idiomas desenvolvíanse al lado de clases de Ourivería, de Luthería Antiga, etc., nas que se utilizaba maquinaria que xeraba gran ruido: tornos, serras, laminadora, etc.

No caso do Chalet Atalaya, as clases do taller de Escultura e Talla na Madeira, de Música e Són e as correspondentes ó Conservatorio de Música Popular Galega, tampouco resultaba posible desenvolve-las con normalidade , por problemas acústicos. Moitas desas clases houbo que reducilas ou suprimilas.

As clases correspondentes ó taller de Construcción de Instrumentos Musicáis Populares Galegos, non foi posible desenvolve-las, a pesar do aluguer dun local na rúa Elio Antonio de Nebrija, durante un ano, o que fixera o anterior goberno municipal.

O devandito espacio non permitía a instalación de tódala maquinaria polo seu peso, a vista dos informes dos técnicos municipais.

No mes de setembro de 1999, a presidenta delegada, propuso ó Goberno Municipal, presidido polo Sr. Perez Castrillo, o aluguer do Edificio Asefal, para dar continuidade ás clases da Universidade Popular, superando os atrancos sinalados en parágrafos anteriores.  

A decisión a prol deste edificio, como o máis axeitado para a Universidade Popular,  foi o resultado do éxame, durante o período do verán, de varios espacios no termo municipal de Vigo, no que a a presidenta delegada estivo acompañada por un arquitecto municipal e polo director do organismo autónomo.

Nun tempo record realizáronse obras de adaptación dos espacios do devandito Edificio Asefal, destinado na súa orixe a gran almacén.


No período obxecto de análise, ampliouse a xornada das mestres de Pintura, Debuxo, Repuxado en Coiro e Corte e Confección que pasaron a ter xornada completa, coa conseguinte mellora na oferta de cursos nos devanditos talleres.


No período 1999-2003, o Conservatorio de Música Popular Galega, incrementou as súas actividades coa creación das clases de Requinta.

Dentro do Conservatorio de Música, púxose en marcha unha Orquestra formada polos alumnos das clases de Arpa Céltica, Gaita, Percusión, Zanfona, Violín Tradicional e Canto Popular. Neste último apartado asinouse un convenio con Caixanova que facilitou a posta en marcha da devandita orquestra

No taller de Escultura e Talla na Madeira, creouse a actividade de Xilografía, precedida da correspondente inversión en maquinaria.


Dende hai moitísimos anos, as persoas que asistían ós cursos da Universidade Popular, descoñecían os contidos das clases nas que participaban nos seus distintos nivéis. 

Por disposición deste goberno municipal, elaboráronse os programas correspondentes a tódalas actividades e un calendario das materias a desenvolver, por trimestres.

Tamén cada trimestre, a Dirección e o conxunto de profesorado, fan unha avaliación dos diferentes cursos, o que permite un seguimento máis polo miúdo de cada un deles.


6.-  RENOVACIÓN DOS EQUIPOS INFORMÁTICOS DA 

Neste  período renováronse na súa integridade os equipos informáticos das dependencias administrfativas da Universidade Popular. 

Os vellos equipos non permitían unha posta ó dia da información existente sobre os cursos realizados ó longo dos anos precedentes. Asemade,  dificultaban o proceso de inscripción para os distintos cursos. 

Neste momento se está levando adiante a organización do arquivo documental.


A creación na última sesión do mandato anterior da Sala de Exposicións permanente “Antón Corral”, non permitía a posta en marcha inmediata do devandito proxecto. Nos orzamentos carecíase da necesaria dotación para afronta-los gastos de montaxe. 

Por parte da presidenta delegada encomendouse a unha casa con longa experiencia na montaxe de Centros Museísticos e Salas de Exposicións, un informe sobre o contido das pezas existentes para formar parte da devandita Sala de Exposicións. 

Neste apartado convén suliñar o seguinte:

7.1.- Non existía un inventario e catalogación axustada ó establecido no “Censo de Museos de Galicia. Normas para o Inventario”. 

7.2.- Era preciso en primeiro lugar, a identificación dos diferentes obxectos que forman a colección cun número de inventario, que fora o elemento que individualizara cada peza. 

7.3.- Posteriormente era necesaria a catalogación desas pezas que permitira a situación de todas elas nun contexto histórico-artístico. É importante salientar que moitas veces, algúns obxectos están compostos de diferentes pezas que individualmente teñen unhas características propias. Outras veces moitas pezas teñen unha relación entre elas, pero son totalmente diferentes e autónomas. 

7.4.- O traballo realizáronno especialistas na materia, e seguindo a normativa oficial para o caso.

7.5.- A catalogación da colección plasmouse nun soporte informático axustado ás normas existentes na materia e aprobadas no seu día pola Xunta de Galicia.

O labor de inventario e catalogación, levou emparellado unha referencia ó estado dos obxectos a incluir na Sala de Exposicións permanente. 

Nesa referencia hai datos abondosos e concretos que dá orixe a unha proposta de intervención daqueles que se atopan en mal estado, proposta da que xa se dispón no momento presente.

Sería fácil a apertura da Sala de Exposicións co mobiliario e coas pezas existentes. Pero semellante facilidade tería parentesco con irresponsabilidade. Decidiuse polo traballo serio e responsable nesta materia,  deixando á marxe calquera pretensión de lucimento persoal.

E obrigado sinalar que  existe dotación presupostaría no capítulo de Inversións para, nun prazo de tempo curto, antes de que remate o ano, se poña en marcha definitivamente esta Sala de Exposición.

Neste momento se está a traballar xa na nova instalación desta Sala de Exposicións.


Tamén neste mandato corporativo, a Xunta Rectora, primeiro, e ó Pleno da Excma. Corporación Municipal, despois, aprobou o cambio de denominación do Centro, proposta que acadou a unanimidade de tódolos grupos políticos. 

A Universidade Popular pasará a ser Escola Municipal de Artes e Oficios, recuperando deste xeito a antiga denominación, aínda que neste caso en lingua galega. 

O día 19 do presente mes de maio rematará o prazo legal de exposición publica do acordo de reforma de Estatutos que recolle o devandito cambio de denominación.

 A proposta foi o resultado dun sentir xeralizado, exposto, en máis dunha ocasión por varias persoas e colectivos e recollido nos medios de comunicación. 

Si ben é certo, que o cambio en 1982, de “Escuela de Artes y Oficios” por Universidade Popular, respondeu á creación de Universidades Populares espalladas por tódolo territorio español e  a posibilidade de acadar máis recursos para a realización de novos cursos, a realidade puxo de manifesto que esos recursos foron moi escasos –chegaron só en parte para a realización de dous cursos de alfabetización--, e que por razóns de tipo administrativo nos tempos nos que andamos non é posible acadalos. 

As Universidades Populares que forman parte da Federación, con sede en Madrid, pouco teñen que ver coa de Vigo porque competencias que esas Universidades Populares teñen, corresponden, no noso caso, a distintas concellerías: Muller, Xuventude, Deportes, Benestar Social e Relacións Cidadáns.


Iniciados os trámites no mandato anterior correspondeu á actual Corporación Municipal, o cambio nos Estatutos que permitiran a existencia dunha representación do alumnado na Xunta Rectora. 

Durante o período 1999-2003 realizáronse dous procesos electorales para elección desa representación.


Nun Plan de colaboración coa concellería de Xuventude, neste curso graváronse una serie de  maquetas con destino a novos grupos musicais, dentro do programa “Toca Vigo” que desenvolve a devandita concellería.

No curso dos vindeiros días asinarase un convenio de colaboración entre a a concellería de Xuventude e a Universidade Popular.

